
Vitendea Kazi vya Kujihudumia
Vimeandaliwa mahsusi kusaidia vyombo vya habari vidogo na vya kati kuwa na mikakati ya mabadiliko ya 
kidijitali na kutathmini upya mifumo ya biashara.



Panga Mikakati ya Mabadiliko ya Kidijitali 
na Tathmini Muundo wa Biashara yako

Mabadiliko ya kidijitali yamaanisha vitu tofauti kwa watu tofauti kwa hiyo hakuna 
tafsiri moja. Hata hivyo, maana zote zinaeleza  mabadiliko ya kidijitali kama 
matumizi ya teknolojia yanayofanyika ili kuboresha michakato na matokeo kwa 
wateja na wafanyakazi.

Mabadiliko ya kidijitali ni mchakato wa kutumia teknolojia za kidijitali (kwa 
kutumia kompyuta) kuboresha mikakati iliyopo au kuandaa michakato mipya, 
utamaduni na kuboresha huduma kwa wateja ili kukidhi mahitaji ya biashara na 
soko yanayobadilika.

MABADILIKO YA KIDIJITALI  

MUUNDO WA BIASHARA     

Kwa ufupi, muundo wa biashara ni mpango wa  biashara/kampuni/taasisi 
kuongeza mapato huku ikiendelea kutoa thamani kwa wateja wake kwa 
gharama nafuu.

Kimsingi, muundo wa biashara hujibu maswali ya kimsingi ya tatizo gani 
unasuluhisha, unalifanyaje, unamlenga nani, unatarajia kutumia gharama gani, 
na jinsi unavyozalisha mapato ili kuwa endelevu.



Swichi ni seti ya vitendea kazi vinavyolenga kusaidia vituo vya habari 
vidogo na vya kati kufanya mabadiliko ya kidijitali ili kuongeza mapato kwa 
kuweka mikakati ya matumizi ya kidijitali na kutathmini upya muundo wa 
biashara.

Seti hii ina zana kuu nne: Ya Kutambua Changamoto, Uboreshaji Utendaji 
wa Vyombo vya Habari Kidijitali na Kubadilisha Muundo wa Biashara, Zana 
ya Kutafuta Ufumbuzi wa Kibisahara na Zana ya Matokeo ya Matumizi. 

Ufafanuzi wa changamoto na urekebishaji wa biashara na zana za 
mabadiliko ya kidijitali hutumiwa pamoja kutambua changamoto, kuweka 
mikakati ya mabadiliko ya kidijitali na kutathmini upya miundo ya biashara. 
Zana ya kutafuta suluhisho inajumuisha vipengele vyote viwili vya 
kutambua changamoto na kutathmini upya miundo ya biashara ili iweze 
kutumika badala ya zana mbili mahususi; Utambuzi wa Changamoto na 
Ubadilishaji wa Kidijitalii wa Chumba cha Habari na Muundo wa Biashara.

Swichi ni wazo lililohamasishwa na Prof. Marc Peter kuhusu mabadiliko ya 
kidijitali kusaidia taasis kufanya tathmini na kupanga mikakati ya kubadilika 
kibiashara. Vitendea kazi viliandaliwa kwa ushirikiano na vyombo vya 
habari kutoka Tanzania, Kenya, na Uganda ambavyo vilishiriki 
katika mchakato wa kuandaa na kuthibitisha ubora wake.

Kurasa zinazofuata zinatoa mwongozo wa zana za kutumia kulingana 
na mahitaji yako. Kila zana inakuja na ushauri bora wa matumizi kutokana 
na maoni ya watumiaji wakati wa maandalizi wa vitendea kazi hivyo.

Kuhusu 
Zana za Swichi

MADE POSSIBLE BY



Kufafanua changamoto zako kunaweza kuonekana kuwa kazi 
rahisi kwa sababu changamoto ni vikwazo unavyokumbana 
navyo kila siku. Hata hivyo,  kile ambacho mara nyingi 
huonekana kama shida mwanzoni, mara nyingi ni dalili ya tatizo 
kubwa. Zana ya kutambua changamoto imeundwa ili kukusaidia 
kupata chanzo cha tatizo ambalo chombo chako cha habari 
linakabiliana nalo katika mabadiliko ya kidijitali na kukwamisha 
upatikanaji wa mapato.

Zana hii inaelezea maeneo muhimu ya kuzingatia, huku 
ikiruhusu kuchunguza kila eneo kwa mitazamo tofauti 
inayokuwezesha kuona changamoto kwa upana zaidi, na hivyo 
kusaidia kufanya zoezi la kutambua changamoto liwe la ufanisi.

Zana hii pia inasaidia kutoa mtazamo kamili wa matatizo 
yanayozuia mabadiliko ya kidijitali na kuongeza mapato ya 
chombo cha habari. Kuelewa changamoto kutakusaidia 
kupanga mikakati na kupata suluhisho zinazolenga masuala 
mahususi, na hivyo kusababisha ufanisi zaidi na utendaji bora 
wa kazi.

KUHUSU ZANA 

WALENGWA: Vyombo vya Habari, Washauri wa Mambo ya 

Habari  

JINSI YA KUITUMIA 

Pitia maswali kwenye zana ya utambuzi wa changamoto 
ukiwa mwenyewe au katika vikundi vidogo na utambue 
masuala ya msingi kwenye kila eneo, badilishaneni mawazo, 
na kila mmoja aandike majibu yake. Baadaye, kutaneni 
kwenye kundi kubwa na mjadili masuala ambayo kila mmoja 
wenu aliyatambua. Jambo kuu ni kujadili, kulinganisha, na 
kurekodi mitazamo tofauti juu ya shida ulizogundua. 
Kagueni madokezo kama timu ili kuhakikisha kuwa nyote 
mko kwenye ukurasa mmoja na mnafikiri sawa katika majibu 
yenu.

Zana hii inafanikiwa zaidi inapotumiwa na timu na imeundwa 
ili kuweka timu ikizingatia maswala muhimu kwa mabadiliko 
ya kidijitali ya chombo chako cha cha habari.

Unaweza kutumia tena zana hii kila wakati 
unapotaka kufanya mabadiliko ndani ya 
chumba chako cha habari ili kuhakikisha kuwa 
unatatua matatizo yaliyotambulika na unafanya 
maamuzi ya kimkakati kwa umakini.. 

Katambua Changamoto 



Ninataka kufahamu changamoto 
zinazonikabili katika mabadiliko ya 
kidijitali na kuanzisha vyanzo vipya vya 
mapato ili niweze kubuni njia bora zaidi 
za kutatua changamoto zinazonikabili.

ZANA YA KUTAMBUA 

CHANGAMOTO 



Swichi Kutambua na Kufafanua Changamoto 
Maeneo 9 ya kimkakati ya kutambua na kufafanua changamoto zinazokabili vyombo vya habari 
katika kuongeza mapato na kukubali mabadiliko ya kidijitali.

Mchakato

Je, ni changamoto gani unakumbana nazo katika 
kazi zako za kila siku ambazo zinakuzuia kutumia 
teknolojia mpya?

Katika shughuli zako za kila siku 
zinazohusisha kila kitu kuanzia kuandaa 
taarifa za habari na kuzisambaza kwa 
wasomaji/wasikilizaji (hadhira yako) wako, 
ni changamoto gani unakumbana nazo 
zinazozuia mabadiliko ya kidijitali ya 
chombo chako cha habari?

Mikakati 

Ikiwa una mkakati, unazuia vipi mabadiliko ya 
kidijitali ya chombo chako?

Hii inahusisha mkakati wa shirika lako. Je! 
Unayo mikakati? Je, inajumuisha mabadiliko ya 
kidijitali au matumizi ya teknolojia? Je, ni 
changamoto gani nyingine unakumbana nazo 
kuhusu mkakati wa chombo chako zinazozuia 
juhudi zako za kuleta mabadiliko ya kidijitali?

Muktadha

Katika jamii unayohudumia, ni matatizo gani 
yanayozuia mabadiliko ya kidijitali ya chombo 
chako? Hii inaweza kujumuisha eneo la kijiografia, 
utamaduni, mitazamo, mila, kanuni na mifumo.

Miundombinu

Je, miundombinu na vifaa unavyotumia 
vinazuia vipi juhudi zako kuelekea 
mabadiliko ya kidijitali?

Utamaduni 

Ni masuala gani ya kitamaduni ya ndani 
yanazuia chombo chako cha habari kutumia 
teknolojia mpya za kidijitali za kufanya 
kazi? Hii inahusisha utamaduni wa kazi 
ndani ya chombo chako cha habari. Wadau

Je, ni masuala gani ya wateja/mteja yanazuia 
chombo chako cha habari kutumia teknolojia 
mpya na mifumo ya kidijitali kufanya kazi?

Sera na Kanuni

Je, ni masuala gani ya kisera yanayozuia mabadiliko 
ya kidijitali ya chombo chako?

Upatikanaji wa Mapato

Je, ni changamoto gani unakumbana nazo katika 
kuongeza mapato?

Pia zingatia: Je, sera na kanuni huzuia vipi 
uandaaji wa maudhui unaozalisha mapato kwa 
chombo chako cha habari?

Je, mifumo ya ukusanyaji na uchanganuzi wa 
data inazuia vipi juhudi zako za kupata mapato?

Je, changamoto zozote ulizotambua katika 
shughuli hii zinazuia vipi juhudi zako za 
kuzalisha mapato?

Watu 

Je, ni masuala gani ya kiutawala na 
wafanyakazi yanazuia mabadiliko ya 
kidijitali ya chombo chako cha habari?


